
JAUN HORI:
Unión del Pueblo Navarro talde parlamentarioari atxikitako foru parlamentari Juan Luis Sánchez de Muniain Lacasia jaunak 11-25/PES-00271 galdera egin zuen, idatziz erantzun zekion, Nafarroako Gobernuak eta haren sozietate publikoek Zeroa Multimedia merkataritza-sozietateari emandako abal eta maileguen arrisku biziaren egungo zenbatekoaren gainean. Bada, Nafarroako Gobernuko Industriako eta Enpresen Trantsizio Ekologiko eta Digitalerako Departamentuko kontseilaria naizen aldetik, honako hau jakinarazten dut egindako galderei erantzunez:

Zein da gaur egun arrisku biziaren zenbatekoa Nafarroako Gobernuak eta haren sozietate publikoek Zeroa Multimedia merkataritza-sozietatearekin egindako abal eta maileguetan?
Halakorik baldin badago, zeri dagozkio abalengatik zor diren zenbatekoak eta/edo arrisku-saldoak?
· Sodenak Zeroa Multimedia SArekin formalizatutako abalen eta maileguen arrisku biziaren egungo zenbatekoa

Honako hau da Sodenak 2025eko ekainaren 30ean duen arrisku bizia:
· Maileguengandiko arriskua: 307.407,37 € (Sonogarrek berriz abalatutako 62.499,97 €).
· Abalengandiko arriskua: 547.427,29 €.

· Halakorik baldin badago, zeri dagozkio abalengatik zor diren zenbatekoak eta/edo arrisku-saldoak?
Honako hauei dagozkie aurreko paragrafoan zehaztutako zor diren zenbatekoak:
· 2020an formalizatutako bi ohiko maileguri, 400.000 euroko zenbatekoa dutenak guztira. Lehen maileguak 100.000 euroko hasierako zenbatekoa eta 2028ko epemuga zuen, eta Sonogar elkar bermatzeko sozietatearen % 100eko abalarekin formalizatu zen; bigarren mailegua, berriz, 300.000 eurokoa zen eta 2030eko epemuga zuen.
Bi maileguak 2020an formalizatu ziren eta 2020eko maiatzaren 27an hartutako gobernu-akordio batean onetsitako pandemiari aurre egiteko maileguen lerroan sartzen dira; zehazki, Sodenari 15 milioi euroko mailegu-lerro bat indarrean jartzeko baimena eman zitzaion COVID-19 gaitzak eta larrialdi-egoeraren adierazpenak ekarritako ondorioak arintzeko.
· Abalengandiko arriskuaren kasuan, 2010ean NAFINCO sozietate publikoak (egun Sodenan integratuta dago) emandako bermeen ondorio da; zehazki, “2009-2012 aldiko likideziako programa orokorra” egitasmoaren barruan emandako lau maileguren % 50ari eta bosgarren mailegu baten % 25ari dagokio arriskua (963.008 euroko hasierako zenbatekoa guztira). Ostean, 2019ko abenduaren 9an, Sodenak birfinantzazio akordio bat sinatu zuen zenbait kreditu erakunderekin, indarrean zeuden maileguen amortizazio egutegia aldatuz eta epemuga 2029 arte luzatuz. 2025eko ekainaren 30ean, aipatu programaren abalengandiko arriskua 341.479,74 eurokoa da.
2010ean bertan, Nafarroako Gobernuak hiru abal eman zituen zailtasunean zeuden enpresentzako laguntzen deialdian, egun 205.947,55 euroko saldo bizia dutenak. 2025eko ekainaren 30etik aurrera, aipatu berri dugun azken birfinantzaketa akordioan sinatutakoaren arabera, Sodena Nafarroako Gobernuaren abal-emaile gisa subrogatuta geratzen da Zeroa Multimediari emandako hiru maileguetan (maileguaren % 100aren abala), 2025-2029 aldian zehar zehazki (aurreikusitako kontrabermea barne). Horren arrazoia da Nafarroako ekonomia suspertzeko 18/2008 Foru Legean, 15 urtetik gorako epea duten bermeak ematea mugatzen dela.

Hori jakinarazten dut, Nafarroako Parlamentuaren Erregelamenduaren 215. artikuluan xedatutakoa betez.

Iruñean, 2025eko uztailaren 23an
Industriako eta Enpresen Trantsizio Ekologiko eta Digitalerako kontseilaria

